
 

 

 

 

 

 

 

 

 Ulloq. 20. august 2020 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqut:  

1. Imarpik ikaarlugu RAL-ip usinik assartuinerani Island-nikkoortalernerup 

aammalu talittarfissuarnik sanaartoreernerup kingunerisaanik 

assartuussinermi akit qanoq inissisimalerpat neriorsuutigineqartutuut 

akikillippat? 

2. Imaluunniit assartuussineq akisunerulerpa? 

(Inatsisartuni ilaasortaq Jens Napâtõk, Parti Naleraq) 

 Tunngavilersuut: 

Nunatsinniit nunanut allanut utimullu imarpik ikaarlugu usinik assartuineq RAL-imit 

kisermaassisutut ingerlanneqarpoq, avammullu niuernitta nunatsinniit nunanut allanut 

toqqaannartumik imaluunniit toqqaannarnerusunmik ingerlanneqarnissaa tamatta 

anguniarparput, ulloq mannamut aamma alloriarfisusumik. 

Pissaganarporli paasissallugu siunertarineqartoq iluatsinnersoq aamma aningaasaqarnikkut 

RAL-imut Nunatsinnullu ajunngitsumik sunniuteqaleriartornersoq, imaluunniit 

aningaasartuutinik qaffassaanertut taaneqarsinnaanersoq.  

Talittarfissuarnik nutaanik sanaartornerit aamma aningaasarpassuarnik akeqarmata Parti 

Naleqqamiit soorunami neriuutigaarput avammut niuernikkut siuariartornermut 

iluaqutaassasut, maannakkumullu taamaasimanngippata iluaqutaasunngornissaat 

naalakkersuisut piaartumik isumagisatiqarpaat.  

Ullut sulliviit qulit qaangiutsinnagit akineqarnissara kissaatigaara.   


